
Þá leggur 5. árgangur FRÉTTABRÉFSINS af stað til félagsmanna handís og umsjónarmaður vonar að hann fái mikið af efni frá lesendum á þessu ári. Meðan ein manneskja sér alfarið um efnið verður það hvorki nægilega fjölbreytt né fræðandi. 
Fyrsti hádegisfundur ársins

Við hefðum sjálfsagt geta setið og rætt umræðuefni Eyrúnar fram eftir degi en hún kynnti Neyðarmóttöku LHS í Fossvogi og rannsókn útskriftarnema í hjúkrun á gildi handleiðslu fyrir hjúkrunarfræðingana sem vinna við þessa mikilsverðu starfsemi. Eyrún byrjaði á því að kynna starfsemi móttökunnar sem hefur það markmið að draga úr andlegu og líkamlegu heilsutjóni hjá þolendum kynferðilegs ofbeldis. Margt athyglisvert kom fram í máli Eyrúnar eins og að viðhorf heilbrigðisstéttanna hefur bæði áhrif á þjónustuna sem sjúklingur/þolandi fær og langtímabata. Einnig að því meira sem hjúkrunarfræðingur samsamar sig þolandanum því ábyrgari finnst honum að þolandinn eigi að vera. Einnig lýsti Eyrún mjög vel hvernig hjúkrunar-fræðingar sem vinna stöðugt við svona erfið mál geta orðið fyrir áfalli. Bæði hin íslenska rannsókn svo og erlendar rannsóknir sem var vitnað í sýna að handleiðsla eru nánast lífsnauðsyn fyrir starfsmenn sem vinna við erfiðar aðstæður.
Áður en Eyrún hóf fyrirlestur sinn ræddu fundarmenn hinn ýmsu mál og það er skemmtilegt að geta þess að í þeim umræðum varð ljóst að 80% fundarmanna eiga hund. 20% eiga kött en ekki hund. Ekki var gerð úttekt á því hverjir eiga bæði hund og kött. 
Á næsta hádegisfundi mun Álfheiður vera með fyrirlestur  í stað Sigrúnar sem er erlendis á þeim tíma og mun halda sinn fyrirlestur 11. mars. Álfheiður mun ræða um nýútkomna bók sina og Guðfinnu Eydal: Í blóma lífsins.
Í síðasta FRÉTTABRÉFI var því lofað að nýjar bækur yrðu kynntar núna – það verða eintóm svik  - þ.e. bíður betri tíma. 

Lykill að lífsgæðum: Að hafa nægilega djúpan skilning á lífinu; Að hafa nægilega getu til að leysa vanda; Að hafa nægilegt sjálfstraust; Að hafa nægilega ábyrgt lífsmynstur.
Úr bókinni: Sálfræði einkalífsins eftir Álfheiði Steinþórsdóttur og Guðfinnu Eydal.

